
				এই পাতাটির মুদ্রণ সংশোধন করা প্রয়োজন। 
S 8 ቕፍማ-°ifቘbጻ ]
বড় একটা কেহ সমুদ্রপথে পরিভ্রমণ করিত না। দেবেন্দ্রনাথ পরদুঃখকাতর ও দরিদ্রবৎসল ছিলেন। দয়াবান পিতার এই মহৎ গুণটুকু তিনি উত্তরাধিকারসূত্রে অর্জন করিয়াছিলেন, কাজেই তিনি সমাজের কোন ভ্ৰকুটিকে গ্ৰাহ না করিয়া দুর্ভিক্ষ-ক্লিষ্টদের সেবার জন্য স্বেচ্ছায় প্ৰবৃত্ত হইয়া উত্তাল-তরঙ্গমালা-সংস্কুল ফেনিল সমুদ্র উত্তীর্ণ হইয়া মান্দ্ৰাজে। উপনীত হইলেন। গভর্ণমেণ্টের নিয়মানুসারে ডাক্তার দেবেন্দ্ৰনাথ বঙ্গদেশ হইতে অন্য প্রদেশে চাকরী উপলক্ষে যাইতে আদৌ বাধ্য ছিলেন না। রোগীদের সেবা ও চিকিৎসা ব্যতীত তাহার উপর দৈনিক ৪ হাজার লোকের একটী অন্নশালার তত্ত্বাবধায়কের ভার অৰ্পিত হয়। মান্দ্ৰাজে দুৰ্ভিক্ষ-ক্লিষ্টদের জন্য অসাধারণ
ত্যাগ ও নিষ্কাম কৰ্ম্ম দেখিয়া ও তাহার কৰ্ত্তব্যপরায়ণত দর্শন করিয়া তদানীন্তন রাজপ্ৰতিনিধি লর্ড লিটন তাহার প্রতি অত্যন্ত সন্তুষ্ট হইয়া নিজ নামাঙ্কিত একটী অঙ্গুরীয় তাহাকে অৰ্পণ করেন। ইহাও কথিত আছে, লর্ড লিটন একদিন প্ৰাতে দুর্ভিক্ষ-প্ৰপীড়িত লোকদিগকে দেখিতে যান এবং ডাক্তার দেবেন্দ্ৰনাথের ( Camp ) ক্যাম্পে যাইয়া তাহাকে অপরিচিত ব্যক্তিভাবে তিনি যখন রোগীদিগকে দেখিতেছেন সেই সময় লর্ড লিটনের এক রোগীকে দেখিতে যাইবার জন্য অনুরোধ করেন। তাহাতে ডাক্তার দেবেন্দ্ৰনাথ কহেন, তিনি অতি দুঃখিত যে, প্ৰথম তাহার ক্যাম্পের রোগীদের সকলকে না দেখিয়া তিনি বাহিরের রোগী দেখিতে যাইতে পরিবেন না ও সেইসকল রোগী দেখিতে প্ৰায় বেলা ২টা পৰ্য্যন্ত সময় লাগিবে এবং তাহার পর বাহিরের ঐ রোগীর আবশ্যকতা হইলে ও সংবাদ দিলে তিনি ক্যাম্প হইতে বরাবর তখনই যাইবেন।
ভারতীয় মেডিকেল বিভাগের সার্জন-জেনারেল ডাক্তার জে, এফ,

